
QUARTO.








Lo quale ieze a lo Zito, e à la Zita

Mmezzanno quarche nova cascardella

Commo Prodenzia, maddamma la Zita,

Cunto de l’uorco, vascia, e serenella,

Deve iea Carmosina tanto ardita,

Iettanno cha è llà sta gamma, e chella

Che parea propio co li chianellette

Cavallo che se nmezza à fa crovette.



Accossì fi à la sera la passaro

Ficche fù l’hora de lo mazzecare

Che se sedero à tavola, e magnaro

Auto auto pe chiù priesto se corcare,

Ma pe parte de doce, ò quanto ammaro

La fortuna à lo lietto fece ashiare,

Pocca d’ammore ntranno à lo steccato

S’adonaie Ciullo d’essere legato.



Perche s’haveva tenuto na guagnina,

(Potta de nnico, e che mala ventura)

Che ieze de corzera à na vecina

E le facette fare na fattura,

Perzò, non potte maie con Carmosina

Fare quanto commanna la Natura,

Ma li scurisse se scolaro tutte

Senza d’ammore cogliere li frutte












Scompetura dello Quarto Canto.

